
Shri Kameshvara Kavacham

ஶ்ரீகாமேஶ்வரகவசம்

Document Information

Text title : kAmeshvarakavacham

File name : kAmeshvarakavacham.itx

Category : shiva, kavacha

Location : doc_shiva

Transliterated by : PSA Easwaran

Proofread by : PSA Easwaran

Description/comments : vishvasAratantra

Latest update : January 10, 2019

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 16, 2023

sanskritdocuments.org



Shri Kameshvara Kavacham

ஶ்ரீகாமேஶ்வரகவசம்

ௐ ஶ்ரீகு³ரவே ஶிவாயோம் நம: ।
ஶ்ரீதே³வ்யை ஸதா³ஸுப²லதா³யிந்யை நம: ।
ஶ்ரீதே³வ்யுவாச -

ப⁴க³வந் கருணாம்போ⁴தே⁴ ஶாஸ்த்ராம்போ⁴நிதி⁴பாரக³ ।
தா³ஸீ பரமப⁴க்தாஸ்மி வரம் தா³துமிஹார்ஹஸி ॥ 1॥
ஶ்ரீபை⁴ரவ உவாச -

கத²யஸ்வ மஹேஶாநி கமிதோ வரமிச்ச²ஸி ।
யத்கிஞ்சிந்மநஸீஷ்டம் ஸ்யாத்தத்³தா³தும் தே க்ஷமோऽஸ்ம்யஹம் ॥ 2॥
ஶ்ரீதே³வ்யுவாச -

காமேஶ்வரஸ்ய தே³வேஶ கவசம் தே³வது³ர்லப⁴ம் ।
ஶீக்⁴ரம் மே த³யயா ப்³ரூஹி யத்³யஹம் ப்ரேயஸீ தவ ॥ 3॥
ஶ்ரீபை⁴ரவௌவாச -

ஶ‍்ரு’ணுஷ்வ பரமேஶாநி கவசம் மந்முகோ²தி³தம் ।
மஹாகாமேஶ்வரஸ்யாஸ்ய ந தே³யம் பரமாத்³பு⁴தம் ॥ 4॥
யம் த்⁴ரு’த்வா யம் படி²த்வா ச யம் ஶ்ருத்வா கவசோத்தமம் ।
த்ரைலோக்யாதி⁴பதிர்பூ⁴த்வா ஸுகி²தோऽஸ்மி மஹேஶ்வரி ॥ 5॥
ததே³வம் வர்ணயிஷ்யாமி தவ ப்ரீத்யா வராநநே ।
ரஹஸ்யம் பரமம் தத்த்வம் ந தா³தவ்யம் து³ராத்மநே ॥ 6॥
அஸ்யஶ்ரீகாமேஶ்வரகவசமந்த்ரஸ்ய ஶ்ரீத³க்ஷிணாமூர்தி ரு’ஷி: ।
பங்க்தி ச²ந்த:³ । ஶ்ரீகாமேஶ்வரோ தே³வதா ।
ஶ்ரீம் பீ³ஜம்,ஹ்ரீம் ஶக்தி:, க்லீம் கீலகம் ।
சதுர்வர்க³ப²லப்ராப்த்யர்த²ம் கவசபாடே² விநியோக:³ ।
அத² த்⁴யாநம் ।
உத்³யச்சந்த்³ரஸமாநதீ³ப்திமம்ரு’தாநந்தை³கஹேதும் பரம்

ஶ்ரீகாமேஶ்வரகவசம்

சித்³ரூபம் பு⁴வநைகஸ்ரு’ஷ்டிப்ரலயோத்³பூ⁴தைகரக்ஷாபரம் ।
கோடீ சந்த்³ரக³லத்ஸுதா⁴த்³பு⁴ததநும் ஹாராதி³பூ⁴ஷோஜ்ஜ்வலம்
ஶுலம் க²ட்³க³வரௌ ததா²ப⁴யகரம் காமேஶ்வரம் பா⁴வயே ॥
ஐँ கம் காமேஶ்வர: பாது க்லீம் ஶிவோ மே லலாடகம் ।
ஸௌம் மே கர்ணௌ ச காமேஶ: தாரம் மே லோசநத்³வயம் ॥ 1॥
ஶ்ரீம் க³ம் டௌ³ம் மே மஹாகாலோ ஹ்ரீம் நாஸாம் சந்த்³ரசூட³க: ।
ஹம் மே ஓஷ்டௌ த்ரிபுரேஶ:ஸம் மே த³ந்தௌ ச பை⁴ரவ: ॥ 2॥
க்ஷம் மே ஜிஹ்வாம் பாது தே³வோ மஹாகாமேஶ்வர: பர: ।
ஸம்மோஹநம் ஸதா³ பாது மஹாவடுகபை⁴ரவ: ॥ 3॥
யம் மே ஸ்கந்தௌ⁴ ஸதா³ பாது மஹாம்ரு’த்யுஞ்ஜயஸ்ததா² ।
ஊம் மே பு⁴ஜௌ ஸதா³ பாது ஶ்ரீம் தே³வஸ்த்ரிபுராந்தக: ॥ 4॥
ஸம் மே ஹஸ்தௌ த்ரிலோகேஶ:ஹம் நகா²ந் பாது ஸுந்த³ர: ।
க்ஷம் த³க்ஷ: பாது ஶாமேஶோ மம் குக்ஷிம் க்ரு’த்திகா வர: ॥ 5॥
லம் பார்ஶ்வௌ பாது மே பா³லா வம் நாபி⁴ம் ப்³ரஹ்மபூ⁴ஷக: ।
ரம் வஸ்திம் பாது மே தே³வோ யம் ப்ரு’ஷ்ட²ம் விஷ்ணுரூபக: ॥ 6॥
ஊம் ஶிஶ்நம் பாது விஶ்வேஶ:அம்ரு’தேஶ்வரபை⁴ரவ: ।
யம் மேட்⁴ரே பாது மே ருத்³ரோ ரம் கு³ஹ்யம் கு³ஹ்யகேஶ்வர: ॥ 7॥
லம் கடிம் பாத மே நித்யம் ஶிவ: பரமகாரண: ।
வம் ஊரூ த்ரிபுராத்⁴யக்ஷ:லம் ஜாநூ தே³வபாலக: ॥ 8॥
மம் ஜங்கே⁴ பாது மஹிமா யம் கு³ல்பௌ²ஸூர்யரூபக: ।
ஶ்ரீம் ஜட²ரம் ஹர: பாது ஹ்ரீம் மநோஹரஸுந்த³ர: ॥ 9॥
ௐ பு³த்³தி⁴ம் பாது மே ருத்³ர: ஸௌ: ரஸம் த³க்ஷஜாபதி: ।
க்லீம் ரக்தம் பாது மே தே³வோ ஊர்த்⁴வம் ச வஹ்நிரூபத்⁴ரு’க் ॥ 10॥
ஐம் ஸௌம் ஸம் கு³ஹ்யக: பாது மேரு: பஶுபதிஸ்ததா² ।
அஸ்தி²ம் மே கி³ரிஜாநாதோ² மஜ்ஜாம் மே நீலகண்ட²க: ॥ 11॥
ஶுக்ரம் பூ⁴தேஶ்வர: பாது மூர்தா⁴நம் ஶங்கரோऽவது ।
பாதௌ³ஶ்ரீம் ஸுந்த³ரீஶாநோ தே³வ: காலாந்தக: ப்ரபு: ⁴ ॥ 12॥
பாதா³தி³ஶிர:பர்யந்தமகோ⁴ர: பாது ஸர்வதா³ ।

ஶிரஸ: பாத³பர்யந்தம் ஸத்³யோஜாதோ மமாவது ॥ 13॥
ப்ரௌட⁴ரூப:ஸதா³ பாது ஸ்வாஹா மே ஸகலம் வபு: ।
காமேஶ்வர: ப்ரபா⁴தேऽவ்யாந்மத்⁴யாஹ்நே காலபை⁴ரவ: ॥ 14॥
ஸாயம் பாது குலேஶாநோ நிஶீதே² நிஷ்கலேஶ்வர: ।
அர்த⁴ராத்ரே வாமதே³வோ நிஶாந்தே ஸுமஹோத³ய: ॥ 15॥
ஸர்வதா³ஸர்வத: பாது ஐம் க்லீம் ஸௌம் பீ³ஜரூபத்⁴ரு’க் ।
பூர்வே மாமஸிதாங்கோ³ऽவ்யாத் த³க்ஷிணே ருருபை⁴ரவ: ॥ 16॥
பஶ்சிமே பாது சண்டே³ஶோ ஹ்யுத்தரே க்ரோத⁴பை⁴ரவ: ।
ஐஶாந்யாம் பாது சோந்மத்த: கபாலேஶஸ்ததா²க்³நிகே ॥ 17॥
நைர்ரு’த்யாம் பீ⁴ஷண: பாது வாயௌ ஸம்ஹாரகோऽவது ।
ஊர்த்⁴வம் மே காலருத்³ரஶ்ச பாதாலே பரமேஶ்வர: ॥ 18॥
மத்⁴யே ஸதா³ஶிவ: பாது த்ரிகூடேஶ:ஸதா³வது ।
த³ஶதி³க்ஷு ஸதா³ பாது மஹாகாமேஶ்வரோऽவது ॥ 19॥
விஸ்மாரிதம் ச யத்ஸ்தா²நம் யத்ஸ்தா²நம் நாமவரர்ஜிதம் ।
தத்ஸர்வம் பாது மே தே³வஸ்த்ரிபுர:பதிரீஶ்வர: ॥ 20॥
க்³ரு’ஹே ஶர்வ:ஸதா³ பாது ப³ஹி: பாயாத்³வ்ரு’ஷத்⁴வஜ: ।
பதி² த்ரிபுரஸுந்த³ர்ய: பாது ஸர்வத்ர ஸர்வதா³ ॥ 21॥
ரணே ராஜகுலே து³ர்கே³ து³ர்பி⁴க்ஷே ஶத்ருஸம்ஸதி³ ।
த்³யூதே மாரீப⁴யே ராஷ்ட்ரே விப்லவே வாதி³நாம் குலே ॥ 22॥
காமேஶ்வர:ஸதா³ பாது ப⁴யஸ்தா²நே ச ஸர்வதா³ ।
இத்யேதத்கவசம் கு³ஹ்யம் த்ரிஷு லோகேஷு து³ர்லப⁴ம் ॥ 23॥
மூலமந்த்ரமயம் தி³வ்யம் த்ரிலோகீஸாரமுத்தமம் ।
அதா³தவ்யமப⁴க்தாய கவசம் கு³ஹ்யமீஶ்வரி ॥ 24॥
அத்³ரு’ஷ்டவ்யமஶ்ரோதவ்யம் தீ³க்ஷாஹீநாய மந்த்ரிணே ।
பரதீ³க்ஷாய ஶிஷ்யாய புத்ராய ஶரஜந்மநே ॥ 25॥
ந தா³தவ்யம் ந ஶ்ரோதவ்யமித்யாஜ்ஞாம் மாமகீம் ஶ‍்ரு’ணு ।
பரம் ஶ்ரீமஹிமாநம் ச ஶ‍்ரு’ணு சாஸ்ய ஸுவர்மண: ॥ 26॥

அதீ³க்ஷிதோ யதா³ மந்த்ரீ வித்³யாம் க்³ரு’த்⁴நு: படே²தி³த³ம் ।
ஸுஶிக்ஷித இதி ஜ்ஞேயோ மாந்த்ரிக:ஸாத⁴கோத்தம: ॥ 27॥
கு³ருபூஜாம் விதா⁴யாஸ்ய விதி⁴வத்ப்ரபடே²த்தத: ।
கவசம் த்ரி:ஸக்ரு’த்³வாபி யாவஜ்ஜ்ஞாநம் ச வா புந: ॥ 28॥
ஏதச்ச²தார்த²மாவர்த்ய த்ரைலோக்யவிஜயீ ப⁴வேத் ।
ய: படே²ந்மநஸாந்தஸ்து ராத்ரௌ ப்³ராஹ்மே முஹூர்தகே ॥ 29॥
பூஜாகாலே நிஶீதே² து தஸ்ய ஹஸ்தஸ்ய ஸித்³த⁴ய: ।
து:³ஸ்வப்நே ப³ந்த⁴நே கோ⁴ரே காந்தாரே ஸாக³ரே ப⁴யே ॥ 30॥
ரஜ:ஸத்த்வதமோரூபவர்ம காமேஶ்வரஸ்ய து ।
காங்க்ஷந்தே மநஸா யத்³யத்தத்தத்ப்ராப்நோதி ஸாத⁴க: ॥ 31॥
மஹாகவிர்ப⁴வேந்மாஸாத்ஸர்வஸித்³தீ⁴ஶ்வரோ ப⁴வேத் ।
குங்குமேந லிகி²த்வா வை பூ⁴ர்ஜத்வசி ரவௌ தி³நே ॥ 32॥
ப்ராத:காலே ஶுப⁴ர்க்ஷே ச ஸ்வர்ணஸ்த²ம் தா⁴ரயேத்³யதி³ ।
ஶிகா²யாம் த³க்ஷிணே பா³ஹௌ கண்டே² வா தா⁴ரயேத்³பு³த: ⁴ ।
யத்³யதி³ஷ்டம் ப⁴வேத்தத்தத்ஸாத⁴கோ லப⁴தேऽசிராத் ॥ 33॥
யத்³க்³ரு’ஹே வர்ததே வர்ம ஶ்ரீகாமேஶ்வரதை³வதம் ।
வித்³யாகீர்திர்த⁴நாரோக்³யம் லக்ஷ்மீர்வ்ரு’த்³தி⁴ர்ந ஸம்ஶய: ॥ 34॥
விநா ப³லிம் ந ஸம்ரக்ஷ்யம் கவசம் ஸாத⁴கத்தமை: ।
சேத்³ரக்ஷ்யம் தத்ஸுதாந் தா³ராந்நாயுர்ப⁴க்ஷதி யோகி³நீ ॥ 35॥
ப³லிம் த³த்வா படே²த்³வர்ம தா⁴ரயேந்மூர்த்⁴நி ஸாத⁴க: ।
புத்ரவாந் த⁴நவாந் ஶ்ரீமாந் நாநாவித்³யாநிதி⁴ர்ப⁴வேத் ।
இஹ போ⁴கா³ந் ஸமஶ்நாதி பரத்ர முக்திபா⁴க்³ப⁴வேத் ॥ 36॥
ப்³ரஹ்மாஸ்த்ராதீ³நி ஶஸ்த்ராணி தத்³கா³த்ரஸ்பர்ஶநாத்தத: ।
நாஶமாயாதி ஸர்வத்ர கவசஸ்யாஸ்ய தா⁴ரணாத் ॥ 37॥
ம்ரு’தவத்ஸா வாமபா³ஹௌ கவசஸ்யாஸ்ய தா⁴ரணாத் ।
ப³ஹ்வபத்யா ஜீவவத்ஸா ப⁴வத்யேவ ந ஸம்ஶய: ॥ 38॥
ரணேஷ்டத்வாசரேத்³யுத்³த⁴ம் ஹத்வா ஶத்ரூந் ஜயம் லபே⁴த் ।
ஜயம் க்ரு’த்வா க்³ரு’ஹம் தே³வி ஸ ப்ராஶ்யதி ஸுகீ² நர: ॥ 39॥

மஹாப⁴யே மஹாகோ⁴ரே மஹாமாரீப⁴யே ததா² ।
து³ர்பி⁴க்ஷே ஶத்ருஸங்க்³ராமே படே²த்கவசமாத³ராத் ।
ஸர்வம் தத்ப்ரஶமம் யாதி காமேஶ்வரப்ரஸாத³த: ॥ 40॥
கவசஸ்யாஸ்ய தே³வேஶி வர்ணிதும் நைவ ஶக்யதே ।
மஹிமாநம் மஹாதே³வி ஜிஹ்வாகோடிஶதைரபி ॥ 41॥
இத³ம் கவசமஜ்ஞாத்வா யோ ஜபேத மநும் ஶிவே ।
ஸப்தலக்ஷப்ரஜப்தாபி தஸ்ய வித்³யா ந ஸித்³த்⁴யதி ॥ 42॥
அதா³தவ்யமித³ம் வர்ம மந்த்ரக³ர்ப⁴ம் ரஹஸ்யகம் ।
அவக்தவ்யம் மஹாபுண்யம் ஸர்வஸாரஸ்வதப்ரத³ம் ॥ 43॥
அதீ³க்ஷிதாய நோ த³த்³யாத் குசைலாய து³ராத்மநே ।
ந தே³யம் பரஶிஷ்யேப்⁴யோऽப⁴க்தேப்⁴யோऽபி விஶேஷத: ॥ 44॥
ஶிஷ்யேப்⁴யோ ப⁴க்தியுக்தேப்⁴ய: ப்ரதே³யம் பா⁴வநாவஶாத் ।
இதி ஶ்ரீதே³வதே³வேஶி வர்ம காமேஶ்வரஸ்ய து ।
கு³ஹ்யம் கோ³ப்யதமம் கோ³ப்யம் கதி²தம் தவ ப⁴க்தித: ॥ 45॥
இத்யேஷ படலோ தே³வி பரமாத்³பு⁴தகாரண: ।
கதி²தோ தே³வதே³வேஶி தவ ப⁴க்திவஶாந்மயா ॥ 46॥
ந வக்தவ்யோ ந தா³தவ்யோ தீ³க்ஷாஹீநாய பார்வதி ।
யதா²வத்³கோ³பநீயோऽஸௌ ஸித்³த்⁴யஷ்டகப²லோ மத: ॥ 47॥
யாவத்காலம் ப⁴வேத்³கு³ப்தஸ்தாவத்து ப²லதா³யக: ।
ந சேத்³கு³ப்தோ ப⁴வேத்³தே³வி ஸித்³தி⁴ஹாநிர்ப⁴வேத்³த்⁴ருவம் ॥ 48॥
ரஹஸ்யோத்³கா⁴டநாயாஸ்மாந்மஹிமா ஹீயதாந்மநோ: ।
தஸ்மாத்ஸர்வத்ர கோ³ப்தவ்ய:ஸாயகை: படலோத்தம: ।
யதே²ஷ்டகாமத³ஶ்சேஹ பரத்ர மோக்ஷத:³ ப்ரியே ॥ 49॥
இதி ஶ்ரீவிஶ்வஸாரதந்த்ரே பார்வதீபரமேஶ்வரஸம்வாதே³

ஶ்ரீகாமேஶ்வரகவசம் ஸம்பூர்ணம் ॥

